
ᐊᕐᕌᒍᑕᒫᑦ ᓇᓗᓇᐃᔭᖅᓯᒪᓂᖏᑦ 2018 ᖃᐅᔨᓴᓂᕐᒧᑦ ᓚᐃᓴᓐᓯ ᓈᓴᐅᑎᖓ. 01 031 18N-M 
 
ᓇᓗᓇᐃᖅᑕᐅᓂᖏᑦ ᐃᖃᓗᐃᑦ ᑐᓐᖓᕕᖏᓐᓄᑦ ᓄᓇᓕᒻᒧᑦ ᐃᒥᕐᓂᑦ ᐊᑐᕇᖅᓯᒪᔪᓂᑦ 
ᓱᕈᓐᓇᖅᑐᑖᖃᖅᑎᑦᑎᓂᖓ ᐃᒪᐅᑉ ᐊᕙᑎᖓᓄᑦ 
 
ᐅᑭᐊᔅᓵᒥᑦ 2018 ᐋᖅᑭᔅᓯᒍᓐᓇᑦᑎᐊᓚᐅᖅᑐᒍᑦ ᖃᐅᔨᓴᐅᑎᓂᑦ ᑕᐃᔭᐅᔪᑦ o-DGT ᑲᑎᖅᓱᐃᓗᓂ 
ᑐᑭᓯᒋᐊᕈᑎᓂᑦ ᐃᒪᕐᒨᖃᑦᑕᖅᑐᑦ 34 ᐋᓐᓂᐊᔭᐃᒃᑯᑏᑦ ᐄᔭᒐᐃᑦ ᓇᓂᔭᐅᒐᔪᑦᑐᑦ ᓄᓇᓕᒻᒥ ᐃᒥᕐᓄᑦ 
ᐊᑐᕇᖅᓯᒪᔪᓂᑦ. ᑲᑎᑦᑐᒋᑦ ᐊᕐᕕᓂᓖᑦ ᖃᐅᔨᓴᖅᑕᐅᓚᐅᖅᑐᑦ. ᐅᑯᐊᖑᓚᐅᖅᑐᑦ ᐃᖃᓗᐃᑦ ᑭᓈᓗᑯᕕᖓ, 
ᐱᖓᓱᑦ ᐅᖓᓯᓪᓕᕙᓪᓕᐊᓯᒪᔪᑦ ᑭᓈᓗᒃᑯᕕᒃ ᑰᓐᓂᖓᒍᑦ ᑕᓯᐅᔭᕐᔪᐊᒥᑦ, ᐊᒻᒪ ᖁᑦᑎᓐᓂᖓᓂ ᐃᖃᓗᐃᑦ 
ᑰᖓᓂ ᐊᒻᒪ ᐃᖃᓗᐃᑦ ᐃᒥᕐᑕᕐᕕᖓ ᖃᓂᒋᔭᖓᓂ ᐃᒥᕋᔅᓴᐅᔪᓂᑦ ᐃᒥᕐᓂᑦ ᓱᓪᓗᓕᒻᒧᑦ ᓄᓇᓕᒻᒨᖓᔪᖅ. 
 
ᖃᐅᔨᓚᐅᖏᑦᑐᒍᑦ ᖃᓄᐃᑦᑐᑐᐃᓐᓇᕐᓂᑦ ᖃᐅᔨᓴᕐᕕᐅᔪᓂᑦ ᑕᓯᐅᔭᕐᔪᐊᒥᑦ. ᑖᓐᓇ ᓇᓗᓇᐃᖅᓯᔪᖅ 
ᑖᒃᑯᐊ ᖃᐅᔨᓴᕐᕕᐅᔪᑦ ᓄᖑᑎᑕᐅᕙᑦᑐᑦ ᑎᓂᖃᑦᑕᕐᓂᖓᓄᑦ, ᒥᑭᔪᒥᓪᓘᓐᓃᑦ ᑕᑯᔅᓴᐅᑎᑦᑎᖏᑦᑐᑦ 
ᐊᖏᔪᓂᑦ ᐃᒥᕐᓂᑦ ᐊᑐᕆᖅᓯᒪᔪᓂᑦ. ᖃᐅᔨᔭᐅᔪᖃᓚᐅᖏᒻᒥᔪᖅ ᐃᖃᓗᐃᑦ ᑰᖓᓂ ᐊᒻᒪ ᐃᖃᓗᐃᑦ 
ᐃᒥᕐᑕᖅᕕᖓᓂᑦ, ᖃᐅᔨᓴᖅᕕᐅᓚᐅᖅᑐᑦ. ᖃᐅᔨᓚᐅᖅᑐᒍᑦ ᐊᒥᓱᒐᓚᓐᓂᑦ ᐋᓐᓂᐊᔭᐃᒃᑯᑏᑦ 
ᐄᔭᒐᐃᑦ ᐃᒥᕐᓂᑦ ᐊᑐᕇᖅᓯᒪᔪᓂᑦ ᑭᓈᓗᒃᑯᕕᒻᒥ ᓄᓇᓕᒻᒥ ᐃᒥᕐᐊᑐᕇᖅᓯᒪᔪᓂᑦ ᐱᖃᑦᑕᖅᑐᖅ.  
ᑖᒃᑯᐊ ᖃᐅᔨᔭᐅᔪᑦ ᐊᒻᒪ ᐱᑕᖃᕐᓂᖏᑦ ᖃᐅᔨᔭᐅᔪᑦ ᐊᔾᔨᐸᓗᒋᔭᖏᑦ ᑕᑯᔭᐅᖃᑦᑕᖅᓯᒪᔪᓂᑦ 
ᐊᓯᖏᓐᓂᑦ ᐅᑭᐅᑕᖅᑐᒥᑦ ᓄᓇᓕᓐᓂᑦ, ᐊᒻᒪᓗᑦᑕᐅᖅ ᐊᓯᖏᓐᓂ ᑲᓇᑕᒥ ᓄᓇᓕᓐᓂᑦ 
ᐊᔾᔨᐸᓗᖏᓐᓂᑦ ᓴᓗᒻᒪᖅᓴᐃᕕᖃᖅᑐᓂᑦ. ᐊᔾᔨᒌᓐᖑᐊᖅᑎᓚᐅᖅᑕᕗᑦ ᐱᑕᖃᕐᓂᖏᑦ ᖃᐅᔨᔭᐅᔪᑦ 
ᑐᖁᓐᓇᖅᑐᖃᖅᑐᑎᑦ ᐊᒻᒪ ᓄᖅᑲᐅᓯᖅᑐᒍ ᑖᒃᑯᐊ ᐃᓗᓕᖏᑦ ᖃᓄᐃᓕᓂᑎᑦᑎᓂᖃᕋᔭᖏᑦᑐᑦ 
ᐃᒪᕐᒥ ᒥᑭᔫᑎᕋᓛᓄᑦ ᐆᒪᔪᓄᑦ ᒫᓐᓇᐅᔪᒥᑦ ᑐᓐᖓᕕᒋᓪᓗᒋᑦ ᐊᑐᐃᓐᓇᐅᔪᑦ ᑎᑎᕋᖅᓯᒪᔪᑦ 
ᖃᐅᔨᓴᐅᑎᒥᓃᑦ. ᖃᓄᐃᓐᓂᕆᔭᖏᑦ ᑕᒪᑐᒪᓂ ᐊᕐᕌᒍᒥ ᑐᓂᔭᐅᓚᐅᖅᑐᑦ ᐃᖃᓗᓐᓂ ᐅᐱᕐᖔᒃᑯᑦ 
ᐃᓚᒋᓪᓗᓂᐅᒃ ᐃᒪᕐᒥᐅᑕᓕᕆᔨᒃᑯᑦ ᑐᓐᖓᕕᖏᓐᓄᑦ ᖃᐅᔨᓴᓂᕐᒧᑦ ᑲᑎᒪᓂᕐᒧᑦ. ᖃᐅᔨᔭᐅᓯᒪᔪᑦ 
ᐊᑐᐃᓐᓇᕈᖅᑎᑕᐅᓯᒪᔪᑦ ᖃᐅᔨᓴᖅᑎᐅᖃᑕᐅᔪᓄᑦ ᕿᒥᕐᕈᔭᐅᓂᕐᒧᑦ ᓴᖅᑭᖅᑎᑕᐅᔪᑦ ᐊᒻᒪ 
ᑐᑭᓯᒋᐊᕈᑏᑦ ᐊᑐᐃᓐᓇᐅᑎᑕᐅᓂᐊᖅᑐᑦ ᖃᓄᐃᑦᑐᑐᐃᓐᓇᕐᓄᑦ ᑎᒥᐅᔪᓄᑦ ᐱᔪᒪᓂᖃᖅᑐᓄᑦ. 
 
ᐊᐅᔭᖓᓂ 2019 ᑲᔪᓯᑎᓐᓂᐊᖅᑕᕗᑦ ᑕᒪᓐᓇ ᐃᖅᑲᓇᐃᔮᖑᔪᖅ ᐊᒻᒪ ᐱᖃᓯᐅᔾᔨᖅ fluoro-ᐃᓗᓕᖏᑦ 
ᖃᐅᔨᓴᕐᓂᕆᔭᑦᑎᓐᓂᑦ, ᐊᒻᒪᓗᑦᑕᐅᖅ ᒥᑭᔫᑎᕋᓛᑦ ᓇᓗᓇᐃᕐᕉᑦ ᐃᒥᕐᓄᑦ ᐊᑐᕇᖅᓯᒪᔪᓄᑦ ᐊᕙᑎᖓᓂ. 
ᑖᒃᑯᐊ ᐱᔭᐅᓂᐊᖅᑐᑦ ᑎᒍᔭᐅᓗᑎ ᖃᐅᔨᓴᕋᔅᓴᐅᓗᑎ ᐃᒪᖓᓂ ᖃᐅᔨᓴᕐᕕᒋᔭᑦᑎᓐᓂᑦ. ᐅᑭᐅᖓᓂ 2020 
ᖃᐅᔨᓴᕐᓂᐊᖅᑐᒍᑦ ᐱᓕᕆᐊᒥᑦ ᑐᑭᓯᑦᑎᐊᓂᖅᓴᕆᓗᒋᑦ ᓇᒧᖓᖃᑦᑕᕐᓂᖏᑦ ᐃᒦᑦ ᐊᑐᕇᖅᓯᒪᔪᑦ ᓯᑰᑉ ᐊᑖᒍᑦ. 
 
 


